
Staðfesting forsetans á skipulagsskrá fyrir „Minningarsjóð um Þorgerði Þor- 228 
varðsdóttur, húsmæðrakennara, Gerðuminning“, útgefin á venjulegan hátt ad man- 12. des. 
datum af dómsmálaráðherra 12. desember 1952. 

Skipulagsskráin er þannig: 

SKIPULAGSSKRÁ 

fyrir Minningarsjóð um Þorgerði Þorvarðsdóttur, húsmæðrakennara, 

Gerðuminning. 

1. gr. 
Sjóðurinn heitir Gerðuminning, og er gefinn til minningar um Guðríði Þorgerði 

Þorvarðsdóttur, fædda að Stað í Súgandafirði 27. september 1916, er fórst í flug- 
slysinu mikla við Héðinsfjörð 29. maí 1947, af vandamönnum hennar og vinum. 
Sjóðurinn er nú, 31. maí 1951, rúmar 25 000 krónur — tuttugu og fimm þúsund 
krónur —. 

2. gr. 
Sjóðurinn, sem er eign Húsmæðrakennaraskóla Íslands, skal vera í vörzlu 5 

manna úthlutunarnefndar. Fyrstu úthlutunarnefnd sjóðsins skipa: Ragnheiður Þor- 
varðsdóttir, systir hinnar látnu, Anna Gísladóttir, kennari við Húsmæðrakennaraskól- 

ann, Ragnheiður Jónsdóttir, skólastjóri Kvennaskólans í Reykjavík, Guðrún Markús- 
dóttir og Þórunn Hafstein, báðar skólasystur Þorgerðar. Síðar skal úthlutunarnefnd 
sjóðsins skipuð sem hér segir: Skólastjóra eða einhverjum af kennurum Húsmæðra- 
kennaraskólans, skólastjóra Kvennaskólans í Reykjavík, einni af námsmeyjum 
Húsmæðrakennaraskólans, er þær sjálfar tilnefna, fulltrúa, er gamlir nemendur 
Húsmæðrakennaraskólans tilnefna og fulltrúa af ætt Þorgerðar. Allir skulu full- 
trúar úthlutunarnefndar vera búsettir í Reykjavík. Sjóðsstjórnin skiptir þannig 
með sér störfum, að einn er formaður, annar gjaldkeri, þriðji ritari og tveir með- 
stjórnendur. 

3. gr. 
Sjóðsstjórnin skal sjá um ávöxtun höfuðstóls sjóðsins. Skal ávaxta sjóðinn í 

tryggum verðbréfum, er ábyrgð ríkissjóðs fylgir eða í Söfnunarsjóði Íslands. Reikn- 
ingsár sjóðsins er almanaksárið, og skal sjóðsstjórnin árlega birta ársreikninginn 
endurskoðaðan í Lögbirtingablaðinu eða í B-deild Stjórnartíðinda og í skýrslum 
Húsmæðrakennaraskólans, þegar þær eru gefnar út. 

4. gr. 
Höfuðstól sjóðsins má aldrei skerða. Helming vaxta skal leggja við höfuð- 

stólinn þangað til sjóðurinn nemur kr. 50000.00, þá % vaxta þangað til sjóðurinn 

er orðinn kr. 75000.00, úr því % vaxta þangað til höfuðstóllinn er orðinn kr. 100000.00; 
eftir það skal leggja Mo vaxta við höfuðstólinn og má þá úthlutunarnefnd færa út 
starfssvið sjóðsins, ef ástæða þykir til, en jafnan skal sjóðurinn þó fyrst og fremst 
vera styrktarsjóður. Komi það fyrir eitthvert ár, að ekki sé veittur styrkur úr sjóðn- 
um, sbr. 5. gr. eða eigi svo hár, sem þar getur, skulu vextir þeir, sem til útborg- 
unar komu, en eigi var úthlutað, lagðir við höfuðstólinn. 

ð. gr. 

Þeim hluta af vöxtum sjóðsins, er ekki á að leggja við höfuðstólinn samkvæmt 
4. gr., skal varið til að styrkja efnalitlar námsmeyjar Húsmæðrakennaraskóla Ís- 

lands til framhaldsnáms í húsmæðrafræðslu erlendis, enda hafi þær kynnt sig að 
áhuga og dugnaði við námið í skólanum. Nú sækja engar námsmeyjar skólans um 
styrk úr sjóðnum til framhaldsnáms erlendis, og má þá verja þeim hluta vaxta 
sjóðsins, sem til útborgunar kemur, til þess að styrkja eina eða fleiri af stúlkum 
þeim, sem nám stunda í skólanum. Stúlkur, sem lokið hafa námi í Kvennaskólan- 

um í Reykjavík og nám stunda í Húsmæðrakennaraskóla Íslands, skulu, að öðru 
jöfnu, sitja fyrir styrkveitingu, hvort heldur er til framhaldsnáms erlendis eða á 
meðan þær stunda nám í skólanum. 

6. gr. 
Umsóknir um styrk úr sjóðnum ber að senda formanni úthlutunarnefndar 

fyrir 20. febrúar ár hvert. Úthlutun á styrk skal fara fram fyrir 10. marz hið sama 
ár, þegar um styrkúthlutun er að ræða. Eigi má veita sama styrkþega styrk oftar 
en þrisvar sinnum. 

7. gr. 
Sjóðinn ber að efla með framlögum frá nemendum Húsmæðrakennaraskólans. 

Þá má og efla hann með minningargjöfum. 

8. gr. 
Leggist Húsmæðrakennaraskóli Íslands niður um skemmri eða lengri tíma, skal 

ávaxta höfuðstól sjóðsins samkvæmt 4. gr., þangað til skólinn eða hliðstæð stofnun 
tekur aftur til starfa, og skal sjóðsnefnd hans annast þá ávöxtun. 

9. gr. 
Leita skal staðfestingar forseta Íslands á skipulagsskrá þessari. 

Staðfesting forsetans á skipulagsskrá fyrir „Landkynningarsjóð Íslands“, útgefin 
á venjulegan hátt ad mandatum af dómsmálaráðherra 19. des. 1952. 

Skipulagsskráin er þannig: 

SKIPULAGSSKRÁ 

fyrir Landkynningarsjóð Íslands. 

1. gr. 
Sjóðurinn heitir „Landkynningarsjóður Íslands“. Tilgangur hans er að kynna 

Ísland og íslenzka menningu erlendis. Stofnfé hans er eitt þúsund krónur, og tekjur 
hans eru arður Landsútgáfunnar h. f. samkvæmt lögum þess félags og þau framlög 
önnur, er sjóðnum kunna að áskotnast, svo og tekjur af ráðstöfunum sjóðsins, sbr. 
3. grein. 

2. gr. 
Stjórn sjóðsins skipa fimm menn, og er formaður Landsútsáfunnar sjálfkjör- 

inn formaður sjóðsins, en varaformaður félagsins varaformaður hans. Auk þessara 
tveggja manna skulu eiga sæti í stjórninni: einn fulltrúi Tónskáldafélags Íslands 
eða annars félags íslenzkra listskapenda eða Menntamálaráðs Íslands eða annarrar 
menningarstofnunar ríkisins, einn fulltrúi Ferðaskrifstofu ríkisins eða annarrar 
íslenzkrar ferðaskrifstofu, er annast landkynningu erlendis, svo og einn fulltrúi 
íslenzks útflutningssambands, er selur íslenzka framleiðslu til annarra landa. 

Óski þessir aðilar ekki að tilnefna fulltrúa í sjóðstjórn fer tilnefning þeirra


